
MAKAILA SA KAMATUORAN, BUG-OS GYONG ALANG SA 
KAMATUORAN, UG MAGMANTALA SA KAMATUORAN 

SA DAOTANG PANAHON KARON

Mensahe 2

Gibalaan sa Kamatuoran aron Mogawas sa Atong Kaugalingon 
ug Mosulod sa Tulo-usang Dios para sa Tinuod nga Pagkausa 

Basahong Kasulatan: Juan 17:14-24

I.	 Ang kamatuoran mao ang diosnong kahayag nga nihayag sa mga kama-
tuoran sa Biblia ug nagsalida sa langitnon, espirituhanong panan-awon 
ning mga kamatuorana nganhi sa atong pagkatawo; sa Bag-ong Tugon, 
nagpasabot ang kamatuoran ning matanga sa “langitnong telebisyon”:

A.	 Naa sa Pulong ang tanang diosnong kamatuoran ug gipasabot kini kanato 
pinaagi sa Pulong; inighayag sa Espiritu sa Pulong, duna tay “langitnong tele-
bisyon”; mohayag ang kahayag diha sa mga kamatuorang naa sa Pulong ug 
magpasabot kinig langitnong panan-awon ning mga kamatuorana nganhi sa 
atong pagkatawo, ug masayod ta sa kamatuoran—Buh. 26:16, 19; Efe. 1:17-18.

B.	 Ginganlag Espiritu sa kamatuoran, Espiritu sa realidad, ang Espiritu (Juan 
14:17); ang Espiritu sa realidad mao ang “langitnong elektrisidad” nga nagsalida 
sa espirituhanong mga butang nganhi sa atong pagkatawo; giyahan ta Niya 
“ngadto sa tanang realidad” (16:13), ipatinuod kanato ang tanang pagkamao ug 
nabatonan sa Anak (1:14, 17; 14:6). 

C.	 Mohayag ngani ang Espiritu sa kamatuoran, ang Espiritu sa realidad, nganha 
sa espirituhanong mga kamatuorang nasulat ug naa sa Biblia, madawat nato 
ang kamatuoran, ang realidad; kon mobasa ta sa Pulong nga walay paghayag 
sa Espiritu, duna tingali tay doktrina o “mga balita” apan walay kamatuoran, 
realidad, o panan-awon—itandi sa Job 42:5; Juan 5:39-40; 2 Cor. 3:6.

D.	 Pagsidlak sa kahayag, pagpadayag sa kahayag, ang kamatuoran; sa ato pa, ang 
kamatuoran mao ang kahayag nga napadayag; kay ang kahayag man ang tinub-
dan sa kamatuoran, ug ang kamatuoran maoy lugwa sa kahayag, kon naggawi 
ta diha sa kahayag, nagbatasan ta sa kamatuoran—Juan 1:4-5, 7-9, 12-13; 8:12; 
14:6; 1 Juan 1:5-6; 2 Juan 4; 3 Juan 3-4.

E.	 Ang Ginoo mao ang kahayag, ang kamatuoran, ug ang Pulong; naghayag ang 
Pulong, nga mao sab ang kamatuoran, kay naa may kahayag diha sa Pulong—
Juan 8:12; 14:6; 17:17; Sal. 119:105, 130.

F.	 Kay pagsidlak man sa kahayag ang kamatuoran—nga mao ang kahayag sa 
kinabuhi—dili gyod mabulag ang kamatuoran, kahayag, ug kinabuhi; mohayag 
ngani ang diosnong kahayag kanato, mahimo kining kamatuoran sa sulod nato, 
ug magpaambit kinig kinabuhi sa atong pagkatawo—Juan 8:12, 32, 40; 12:35-
36, 46; 14:6.

II.	 Duha ang kagamitan sa kamatuoran:

A.	 Magpahigawas nato ang kamatuoran gikan sa pagkaulipon sa sala, ipahigawas 
ta sa tanang negatibong butang—8:32, 36).

B.	 Magbalaan nato ang kamatuoran sa posisyon ug disposisyon, suropan ta sa ele-
mento sa Dios—17:17; Efe. 5:26.



III.	 Ang Tulo-usang Dios nga naa sa Iyang Pulong nga naamgohan nato ug gi-
paambit ug gipatuhop sa atong pagkatawo mao ang kamatuorang nagpa-
higawas ug nagbalaan nato:

A.	 Nahigawad ngani ta o naguol ba, gibati og kahaw-ang sa sulod, makabukas ta 
sa atong kaugalingon ug makabasa sa Pulong; human makabasa sa makadiyot, 
dunay mobangon sa atong sulod, ug makapahimulos ta sa presensya sa Ginoo— 
Sal. 119:25, 37, 40, 50, 88, 93, 107, 149, 154, 156, 159.

B.	 Sa pagdawat nato sa Pulong sa ingon niini, dunay iya sa Ginoo nga maumol 
kanato; kini ang realidad sa Tulo-usang Dios nga nabuhi, naglihok, nagbuhat, 
ug naggahin nato.

C.	 Matag buntag makontak nato ang buhing Pulong diha sa nasulat nga Pulong ug 
mapatuhop sa atong pagkatawo ang diosnong realidad, ang nahikay nga Tulo-
usang Dios, ingon nga giaplikar nga pulong—Juan 1:1; 10:35; 5:39-40; 6:63; Efe. 
5:26; 6:17-18; Sal. 119:15: 
1.	 Kining pagpalatay sa elemento sa Dios nganhi sa atong pagkatawo mag-

pahigawas nato sa negatibong mga butang sama sa kasuko, pangabugho, 
pagdumot, ug garbo; magpahigawas kini nato sa tanang pagkamini, ug duna 
tay tinuod nga kagawasan. 

2.	 Samtang gipahigawas ta, gibalaan sab ta, gigahin, ngadto sa Dios, dili sa 
posisyon lang, kondili sa disposisyon sab; mausa ta sa Dios kay giumol man 
ang pagkamao Niya mismo kanato.

D.	 Adlaw-adlaw mobasa gyod ta sa Pulong sa ingon niini; mobasa gyod ta sa Pulong 
matag buntag ug, kon mahimo, sa laing mga higayon sab.

E.	 Masagol ngani ang Pulong sa buhing Espiritu nga naa sa atong espiritu, maba-
laan ta pinaagi sa pagkamao sa Dios.

F.	 Sa pagkontak nato sa Pulong sa ingon niini, madugang ang Dios kanato adlaw-
adlaw; tungod niana, matuhopan ta sa Dios ug mausa Niya.

G.	 Ang mahinungdanong gikinahanglan nato kana mang motuhop ug maumol 
ang buhing Tulo-usang Dios kanato pinaagi sa nasulat nga Pulong, sa buhing 
Pulong, ug sa giaplikar nga pulong sa Dios.

IV.	 Moresulta sa pagkausa ang pagbalaan pinaagi sa pulong sa kamatuoran sa 
pagbatok niini sa mga hinungdan sa pagbahinbahin; nagbalaan ang kama-
tuoran, ug moresulta sa pagkausa ang pagbalaan—Juan 17:14-24:

A.	 Si Ginoong Jesus, nga Anak, mao ang kamatuoran; ang Espiritu mao ang Espi-
ritu sa kamatuoran; ug kamatuoran ang pulong sa Amahan—1:14, 17; 14:6, 17; 
17:17; 1 Juan 5:6:
1.	 Gipakalawas sa Anak ang Amahan, naamgohan ang Anak ingon nga Espiritu 

sa kamatuoran, ug nausa sa Pulong ang Espiritu—Col. 2:9; Juan 14:17; 
16:13; Efe. 6:17-18.

2.	 Mobasa ngani ta sa Pulong nga bukas og kasingkasing ug espiritu, makon-
tak dayon nato ang Pulong ug ang Espiritu nga kamatuoran.

B.	 Usa ra tanan ang nagbalaang pulong, nagbalaang Espiritu, nagbalaang kinabuhi, 
ug nagbalaang Dios; busa, kon gibalaan ta, mausa ta diha-dayon kay gikuha na 
man ang tanang hinungdan sa pagbahinbahin.

C.	 Makita nato sa Juan 17:17-23 nga moresulta sa tinuod nga pagkausa ang pag-
balaan kay mag-amping man kini nato diha sa Tulo-usang Dios; niingon ang 
versiculo 21 nga, “Aron mausa silang tanan; maingon nga Ikaw, Amahan, nia 
Nako ug naa Ko Nimo, aron maanaa sab sila Nato”:
1.	 Aron mausa, kinahanglan maanaa ta sa “Nato,” sa ato pa, sa Tulo-usang 

Dios.



2.	 Ang bugtong paagi nga maanaa ta sa Tulo-usang Dios pinaagi man sa nag-
balaang kamatuoran nga nagbatok sa tanang hinungdan sa pagbahinbahin. 

3.	 Mausa ta sa pagkaanaa nato sa Tulo-usang Dios, apan kon wala na ngani ta 
sa Tulo-usang Dios, mabahin dayon ta.

4.	 Mokontak gyod ta sa Ginoo matag buntag, mobasa sa buhing Pulong, ug 
patuhopan sa diosnong realidad ang atong pagkatawo; sa pagkontak nato sa 
Ginoo sa ingon niini, madaog nato ang mga hinungdan sa pagbahinbahin.

5.	 Mapatay na ngani ang mga hinungdan sa pagbahinbahin nga naa nato pina-
agi sa nagbalaang kamatuoran, tinuod na tang mausa, kay mag-amping man 
nato diha sa Tulo-usang Dios ang pagbalaan. 

6.	 Moresulta sa pagkausa sa Lawas ni Cristo, nga mao ang nidakong pagkausa 
sa Tulo-usang Dios, ang pagbalaan pinaagi sa pulong sa kamatuoran—v. 21.

V.	 Dunay upat ka hinungdan sa pagbahinbahin:

A.	 Ang una ning mga hinungdana mao ang pagkakalibotanon; basta nahigugma 
ta sa kalibotan sa usa ka aspeto niini, mahimong hinungdan sa pagbahinbahin 
kanang aspetoha sa pagkakalibotanon—vv. 14-16, 18; 1 Juan 2:15-17; 5:19.

B.	 Ang usa pa ka hinungdan sa pagbahinbahin mao ang ambisyon; mokontak 
ngani ta sa Ginoo pinaagi sa Pulong ug magpatuhop ta Niya, mopatay sa atong 
ambisyon ang kamatuorang gipaambit nganha sa atong pagkatawo—itandi sa 
Isa. 14:13.

C.	 Ang ikatulong hinungdan sa pagbahinbahin mao ang pagtuboy-sa-kaugalingon; 
andam gyod unta tang mabalewala ug motuboy ni Cristo nga mao ray Inila, ang 
nag-una sa tibuok uniberso—Col. 1:18; 2 Cor. 4:5; 3 Juan 9-11.

D.	 Ang ikaupat nga hinungdan sa pagbahinbahin mao ang mga opinyon ug pangag-
pas; dili gyod ta manghawid sa atong opinyon kondili mopursigir lang sa tumong 
sa Ginoo: ang pagpahiuli kang Cristo nga kinabuhi ug tanan aron matukod ang 
iglesia—Mat. 16:21-24; itandi sa Bug. 3:14.

VI.	 Mogawas ngani ta sa atong kaugalingon ug mosulod sa Tulo-usang Dios, 
mausa ta ug hingpiton man ngani nga mausa—Juan 17:11, 17, 21-23:

A.	 Sa atong kaugalingon naa nato ang upat ka hinungdan sa pagbahinbahin; dili ta 
makalingkawas ning upat ka butang kon magpabilin ta sa kaugalingon.

B.	 Ang mabalaan kana mang mogawas ta sa kaugalingon ug mosulod sa Tulo-usang 
Dios ug pakinabuhion si Cristo sa sulod nato; sa ingon niini, hingpiton ta nga 
mausa—vv. 21-23.

C.	 Mahitabo kining pagbalaan pinaagi sa pulong, nga mao ang kamatuoran, ug 
pinaagi sa Espiritu, nga mao ang Espiritu sa kamatuoran:
1.	 Sa pagbasa nato sa Pulong matag buntag, sa gawas makontak nato ang 

Pulong, apan sa sulod matandog ta sa Espiritu; pinaagi sa Pulong ug sa 
Espiritu, nga pulos realidad, mabalaan ta.

2.	 Labi natong kontakon ang Pulong ug labi tang matandog sa Espiritu, labi 
sab tang mogawas sa atong kaugalingon; nibalhin ta gikan sa usa ka puluy-
anan, sa kaugalingon, ngadto sa laing puluy-anan, sa Tulo-usang Dios.

3.	 Buhaton gyod nato kining pagbalhin adlaw-adlaw, kay naa man sa kauga-
lingon ang pagkakalibotanon, ambisyon, pagtuboy-sa-kaugalingon, ug mga 
opinyon ug pangagpas. 

4.	 Kon mapadayonon tang mokontak sa Pulong ug magpatandog sa Espiritu 
adlaw-adlaw, mabalaan ta; sa ato pa, mogawas ta sa atong kaugalingon, sa 
daang puluy-anan nato, ug mosulod sa Tulo-usang Dios, sa bag-ong puluy-
anan nato.

5.	 Makagawas na ngani ta sa kaugalingon, mabalaan ta, magahin gikan sa mga 
hinungdan sa pagbahinbahin ug magahin dili lang ngadto sa Dios kondili 
masulod sab sa Dios.

6.	 Aron duna tay tinuod nga pagkausa, mogawas gyod una ta sa atong kau-
galingon ug mosulod sa Tulo-usang Dios (vv. 17, 21); pakinabuhion dayon 
nato si Cristo sa sulod nato (v. 23):
a.	Kining nahingpit nga pagkausa mao ang tinuod nga pagtukod; pagtubo 

kini sa kinabuhi—Efe. 4:16.
b.	Ang pagtubo sa kinabuhi nagpasabot nga nigawas ta sa kaugalingon ug 

nisulod sa Tulo-usang Dios ug gipakinabuhi si Cristo sa sulod nato; kon 
mobalhin ta ngadto sa Tulo-usang Dios ug pakinabuhion si Cristo sa sulod 
nato, mausa ta sa mga balaan sa bisan asang dapit.

D.	 “Naa Ko nila, ug nia Ka Nako, aron hingpit silang mausa”—Juan 17:23:
1.	 Ang hingpit nga mausa nagpasabot nga maluwas ta sa pagkakalibotanon, 

ambisyon, pagtuboy-sa-kaugalingon, ug mga opinyon ug pangagpas.
2.	 “Naa Ko nila”—nagpasabot kini nga nagkinabuhi ug naglihok ang Anak sa 

sulod nato.
3.	 “Naa Ka Nako”—nagpasabot kini nga nagkinabuhi ug naglihok ang Amahan 

diha sa Anak.
4.	 Sa ato pa, samtang nagkinabuhi ug naglihok ang Anak sa sulod nato, nag-

kinabuhi ug naglihok ang Amahan diha Niya; ning duha-ka-pilo nga pag-
kinabuhi ug paglihok, gihingpit ta nga mausa, ug gipadayag nato ang Ama-
han sa himaya.

E.	 Gipasabot sa Juan 17:21 ang ambisyon; gipasabot sa versiculo 22 ang pagtuboy-
sa-kaugalingon; ug gipasabot sa versiculo 23 ang mga pangagpas ug opinyon:
1.	 Walay ambisyon diha sa Tulo-usang Dios, walay pagtuboy-sa-kaugalingon 

diha sa himaya sa Amahan, ug walay mga opinyon diha sa dapit nga gikina-
buhian ug giharian ni Cristo.

2.	 Sa diosnon ug misticong ginsakpan sa nahikay nga Tulo-usang Dios, gilamoy 
na ang ambisyon, nahanaw na ang pagtuboy-sa-kaugalingon, ug namatay na 
ang mga pangagpas ug opinyon; dinhi wala nay pagkadaotan sa pagbahin-
bahin sa kalibotang gisistema-ni-Satanas (v. 15); naa hinuoy tinuod nga pag-
kausa.

F.	 Ang tinuod nga pagkausa pagkinabuhi man diha sa Amahan, pagpakinabuhi ni 
Cristo sa sulod nato, ug pagkinabuhi diha sa himaya sa Amahan, sa pagpadayag 
Niya—vv. 22, 24: 
1.	 Mogawas gyod ta sa kaugalingon ug mosulod sa Tulo-usang Dios ug magpa-

bilin diha Niya aron mapadayag ang Amahan, ang Iyang himaya.
2.	 Maanaa lang ang tinuod nga pagtukod, ang pagkausa, diha sa Tulo-usang 

Dios, ug magmakusganon lang kini kon mabuhi si Cristo sa sulod nato; maka-
padayag dayon ta sa Amahan diha sa himaya ug makasinati sa tinuod nga 
pagkausa.




